
সর্বপ্রথম মহান আল্লাহ পাকের দরবারে শুকরিয়া আদায় করছি, যার  অশেষ মেহেরবানীতে  আমি/ আমরা যারা বেঁচে আছি, সুস্থ আছি। বিশ্বব্যাপী করোনাভাইরাসে আক্রান্ত হয়ে যারা প্রাণ হারিয়েছেন, তাদের জন্য গভীর শোক প্রকাশ করছি। কোভিড-১৯ এর কারণে অন্যান্য দেশের মত আমাদের প্রিয় জন্মভূমি বাংলাদেশের ও অপুরণীয় ক্ষয়- ক্ষতি হচ্ছে। বিশ্বের অন্যান্য দেশের মত আমাদের দেশে যখন এই ভাইরাসটি ছড়িয়ে পড়ে, তখন আমাদের সরকার বিভিন্ন পদক্ষেপ গ্রহণ করার পাশাপাশি দেশের সকল শিক্ষা-প্রতিষ্ঠান বন্ধ ঘোষণা করে। কোমলমতি শিক্ষার্থীদের লেখা- পড়ার ঘাটতি পুষিয়ে নিতে শিক্ষামন্ত্রনালয়ের উদ্যোগে সংসদ বাংলাদেশ টেলিভিশনে দেশের সু-দক্ষ শিক্ষকমণ্ডলী দ্বারা পাঠদানের ব্যবস্থা গ্রহণ করে।পাশাপাশি a2i ও গুরুত্বপূর্ণ ভূমিকা রাখছে। এছাড়া,  কিশোর বাতায়ন,  বাংলাদেশ অনলাইন মাদ্রাসা সহ বিভাগীয় ও জেলা পর্যায়ে অনলাইন স্কুলগুলো নিয়মিত পাঠদান কার্যক্রম চালু করে কোমলপ্রাণ শিক্ষার্থীদের লেখা পড়ার ঘাটতি পুষিয়ে নেয়ার সর্বোচ্চ প্রচেষ্টা করে যাচ্ছে। এই অনলাইন স্কুলগুলোতে বিজ্ঞ শিক্ষকমণ্ডলীদের পাশাপাশি আমার মতো শিক্ষকদের ক্লাস নিতে সম্মানিত জেলা এম্বাসেডরবৃন্দ সব সময় উৎসাহী করে যাচ্ছেন। তাদের এই আন্তরিক প্রচেষ্টা ও সহযোগীতার ফলে আমরা যারা ক্লাস নেয়ার সুযোগ কাজে লাগাতে পেরেছি, নিঃ সন্দেহে আমাদের পেশাগত জীবনে অভিজ্ঞতা হিসেবে কাজে লাগবে।একটি দেশকে সামনের দিকে এগিয়ে নিতে আইসিটি গুরুত্বপূর্ণ ভুমিকা রাখবে বলে আমার বিশ্বাস। সসম্মানিত জেলা এম্বাসেডর স্যাররা তাদের সর্বোচ্চ ত্যাগ স্বীকার করে আইসিটির ব্যবহারে শিক্ষকদের যেভাবে উদ্ভুদ্ধ করেন, সত্যিই তা প্রশংসনীয়। করোনাভাইরাসের কারণে মানব জীবন যেখানে ঝুকিপূর্ণ,  সেখানেও থেমে নেই তাদের পথচলা।
তেমনি একজন আইসিটি প্রেমি, পরোপকারী,  গুণী শিক্ষকের নাম মিছবাহ উদ্দিন। সুনামগঞ্জে আইসিটিকে এগিয়ে নিতে যিনি নিরলসভাবে কাজ করে যাচ্ছেন। যার আন্তরিক প্রচেষ্টা ও সহযোগিতার ফলে সুনামগঞ্জ জেলার দক্ষিণ সুনামগঞ্জ উপজেলায় আমরা আরো কিছু  এম্বাসেডর পেয়েছি। শুধু তাই নয়, এই করোনালীন সময়ে ও অনলাইন ক্লাস নেয়ার জন্য নিজের  বাড়িতে ছোট্ট পরিসরে একটি মিনি স্টুডিও তৈরি করেছেন, যার ফলে আমার মত আরো অনেক শিক্ষক প্রাথমিক অবস্থায় উনার স্টুডিও তে গিয়ে ক্লাস রেকর্ড করতে পেরেছি। উনি যা করেছেন,  একজন খাঁটি আইসিটি প্রেমিক ছাড়া তা করা সম্ভব নয়। সত্যিকার অর্থে তিনি একজন উদার মনের মানুষ,  একজন নিরলস কর্মী। 
উনাকে নিয়ে কিছু ঘুচিয়ে লিখতে না পারাটাও আমার ব্যর্থতা। লেখা- লেখির অভিজ্ঞতা ও আমার নেই। 
 মিছবাহ উদ্দিন,  এ যেন এক আপোষহীন কর্মী, আইসিটির ফেরিওয়ালার নাম।
পরিশেষে,  মহান আল্লাহ পাকের দরবারে তাহার সর্বাঙ্গীণ সফলতা ও নেক হায়াত কামনা করছি।

